
OILAVIY MUNOSABATLARNI  IJTIMOIY PSIXOLOGIK OMILLARI
Mirzayeva Sayyora Rustamovna 

fanlari bo’yicha doktori  (PhD) 

Annotatsiya: Ushbu maqolada mamlakat kelajagini ta’minlashda oila 
institutining roli xususida so‘z yuritilib, yosh oilalarga g‘amxo‘rlik qilishni zamonaviy 
metodlarini ijtimoiy psixologik nuqtai nazardan ishlab chiqish va uni amalga oshirish 
mexanizmlari, zarur shart –sharoitlari, uzluksiz chora-tadbirlar tizimi ishlab chiqilishi 
hamda  hayotga tadbiq etilishi yoritilgan.

Kalit so‘zlar: Jamiyat, davlat, oila, mahalla, institut, barqarorlik, mexanizm, 
o‘zaro hamkorlik, barqarorlik, sharqona tarbiya.

Annotatsiya: V dannoy state rassmatrivaetsya rol semi v obespechenii budushego 
strani, razrabotka i vnedrenie sovremennix metodov zaboti o molodix semyax s 
sotsialno-psixologicheskoy tochki zreniya, neobxodimie usloviya, sistema neprerivnix 
meropriyatiy i ix realizatsiya.

Klyuchevie slova: obshestvo, gosudarstvo, semya, sosedstvo, institut, ustoychivost, 
mexanizm, sotrudnichestvo, stabilnost, vostochnoe vospitanie.

Annotation: This article discusses the role of the family in ensuring the future of 
the country, the development and implementation of modern methods of caring for 
young families from a socio-psychological point of view, the necessary conditions, a 
system of continuous measures and their implementation.

Keywords: Society, state, family, neighborhood, institution, stability, mechanism, 
cooperation, stability, oriental upbringing.

So‘nggi yillarda dunyo iqtisodiyotdagi globallashuv jarayonlarining faollashuvi, 
ma’naviyat va axloqiy tarbiyada G‘arb ma’naviyatiga xos bo‘lgan individualizmning 
kuchayishi hayotimizning barcha jabhalariga va ayniqsa, oila muhitiga sezilarli ta’sir 
ko‘rsatmoqda. 

Negaki, oila kishilik jamiyatida yuz beradigan barcha islohotlar, o‘zgarishlar, 
tanazzul va taraqqiyotlarning ibtidosi va intihosi ekanligi tarixiy tajribalardan 
ma’lum. Jamiyatimiz barqaror kelajagini ta’minlashda boshqa ijtimoiy institutlar 
bilan bir qatorda oilaga ham e’tibor qaratilayotganligi bejiz emas. Oila institutini 
mustahkamlash, yosh oilalar haqida g‘amxo‘rlikni kuchaytirish, ularning huquqiy va 
ijtimoiy himoyasini ta’minlash, sog‘lom va mustahkam oila barpo eish uchun zarur 
shart -sharoitlarni yaratish davlat siyosati darajasiga ko‘tarilgan holda uzluksiz va keng 
qamrovli chora-tadbirlar tizimi ishlab chiqilib, hayotga tadbiq etilmoqda. Barchamizga 
ayonki bolalar qalbi va ongida ezgulik va yaxshilik haqidagi tushunchalar, Vatanga 
muhabbat,  kattalarga hurmat tuyg‘usi, avvalo, oilada paydo bo‘ladi, insonning 
dunyoqarashi milliy va umuminsoniy qadriyatlar aynan shu muhitda shakllanadi va 
mustahkamlanadi. Biz ushbu holatni inobatga olib qaraydigan bo‘lsak bugungi kuda 
jamiyatimizda oilalar o‘rtasida yuz berayotgan salbiy oqibatlar va ajrimlar kelajakka 
rahna solayotgani, davlat barqarorligiga tahdid ekanligini o‘z vaqtida anglashimiz 
va zaruriy ijtimoiy-siyosiy, ma’naviy-psixologik chora tadbirlar mexanizmini ishlab 
chiqishimiz davr talabidir.

Prezident Shavkat Mirziyoev 2019 yil 27 dekabrda Muhammad al-Xorazmiy 
nomidagi maktabda yoshlar bilan uchrashuvda mamlakatda ajrimlar darajasi yuqori 
ekanligi, ya’ni  2019 yilning 11 oyi davomida mamlakatda 277 ming 420 ta nikoh qayd 
etilib, shundan 28 ming 755 ta oila, asosan yoshlar o‘rtasida ajrimlar yuz berganini 
«juda achinarli» deb ta’kidladi[9]. Jamiyatimizda oilaviy inqirozning o‘sib borishi 

rivojlanayotgan mamlakatimiz ravnaqiga tahdid solayotgan o‘tkir ijtimoiy-siyosiy 
masala ekanligi kundek ravshan bo‘lib qolmoqda. 

Mamlakatimizda oilani mustahkamlash, oila bilan bog‘liq muammolarni 
aniqlash va bartaraf etish, ayniqsa, yosh oilalarni qo‘llab-quvvatlash borasida keng 
ko‘lamli ma’naviy-ma’rifiy tadbirlar tashkil etilib, ijtimioiy-siyosiy dasturlar ishlab 
chiqilmoqda. Biroq oilaviy ajrimlar soni ortib borayotgani bu yo‘nalishdagi ishlar 
yangicha yondoshuv qolaversa ilmiy tadqiq etishni taqozo etadi. Chunki oilaviy 
nizolar, oilaning inqirozga yuz tutishi jamiyatga o‘zining salbiy ta’sirini o‘ztkazmasdan 
qolmaydi.

Ushbu masalani Andijon viloyati misolida olib ko‘radigan bo‘lsak 786 mingdan 
ortiq oila tarkibida 3 million nafardan ziyod aholi istiqomat qiladi. Har yili viloyatda 
o‘rtacha 30 mingdan ortiq yangi oila qurilmoqda. Birgina 2018 yilda 30 ming 344 
nikoh qayd etilgan. Biroq 4 ming 149 oila qonuniy ajrashgan. Joriy yilning birinchi 
choragida esa ajrimlar 1 ming 56 tani tashkil etdi, shundan 431 tasi yosh oila[5].

Sirdaryo misolida olib qaraydiga bo‘lsak statistik ma’lumotlarga ko‘ra, 2017 
yilda viloyatda 1095 ta oilaviy ajrim ro‘yxatga olingan bo‘lib, bu 2016 yilga nisbatan 
(908) 21,0 foiz o‘sishni tashkil qilgan. Bu ko‘rsatgich O‘zbekistonning barcha 
hududlari orasida eng yuqori hisoblanadi. 2012-2016 yillarda respublika bo‘yicha 
oilaviy ajrimlarning o‘sishi 58,0 foizni tashkil qilgan bo‘lsa, Sirdaryo viloyatida bu 
ko‘rsatkich 83,0 foizni tashkil etgan[6]. 

Statistik ma’lumotlar tahlillarga ko‘ra, har ikkiala violyatda ham ajrimlarga 
farzandsizlik, er-xotin o‘rtasida bir-birini tushunish va totuvlikning yo‘qligi, oiladagi 
doimiy janjal va mojarolar, er-xotin oilaviy munosabatlari va ularning shaxsiy 
hayotiga boshqalarning aralashuvi va ular o‘rtasidagi o‘zaro mojarolar,  uzoq vaqt 
birga yashamaslik, er yoki xotinning uzoq muddatga xorijga ishga ketgani, iqtisodiy 
yetishmovchiliklar, alkogolizm  asosiy sababi sifatida bayon etilgan.

 Davlat statistika qo‘mitasi  ma’lumotlariga  ko‘ra, 2017 yilda nikohlar va 
ajrimlar soni mos ravishda 306,2 ming va 31,9 mingni, 2018 yilda esa 311,3 ming 
va 32,3 mingtani tashkil etgan[12]. Bo‘ ko‘rsatgichlar jamiyatimizdagi barcha ziyoli 
insonlarni tashvishga solayotgan bo‘lsa ajab emas. Shu jihatda olib qaralganda, 
oilaning ma’naviy muhiti va ijtimoiy-iqtisodiy jihatlarini mustahkamlanishi 
bir tomondan oilaga, davlat va jamiyat e’tiborining kuchayishi bo‘lsa, ikkinchi 
tomondan oilaning sub’ektiv, ya’ni ichki imkoniyatlarini to‘laroq yuzaga chiqarish 
bilan bog‘liqdir. Oilaning ichki imkoniyatlari deganda, oila tarkibi, oila a’zolarining 
ijtimoiy faoliyati, o‘z oldilariga qo‘yayotgan maqsadlari, farzandlar tarbiyasi, ta’lim, 
shaxsning individual taraqqiyoti, axloqiy tarbiya, mehr, sadoqat, sabr, muhabbat 
singari insoniy fazilatlarning oila muhitida  shakllanishi va rivojlanishi  tushuniladi.

Abdurauf Fitrat «Oila yoki oilani boshqarish tartiblari» asarida oila institutining 
jamiyatdagi o‘rni va mohiyati haqida to‘xtalib, millat taqdiri mana shu millat vakillari 
yashagan oilaning holatiga bog‘liqligini e’tirof etgan holda, qaerda oila munosabati 
kuchli intizomga tayansa, mamlakat va millat ham shuncha kuchli va tarbiyali 
bo‘ladi. Agar bir mamlakat aholisi ahloqsizlik va johillik bilan oilaviy munosabatlarni 
zaiflashtirib yuborsa va intizomsizlikka yo‘l qo‘ysa, shunda bu millatning saodati va 
hayoti shubha ostida qoladi  deb yozadi.

Oila institutidagi o‘zaro munosabatlar xoh u ijobiy bo‘lsin, xoh salbiy jamiyatning 
barcha sohalariga o‘z ta’sirini o‘tkazmasdan qolmaydi. XIX asrning ikkinchi yarim 
yilligi boshlarida G‘arb  ommaviy axborot vositalarida tadqiqotchilarning yevropada  
oila inqirozi boshlanganligi xususidagi nuqtai nazarlar keng yoritila boshlandi. 
Xususan, 1859 yilda «Boston Kuaterli Revyu» jurnali shunday deb yozgan edi: 
«Eski ma’nodagi oila hayotimizdan yo‘qolmoqda va bu nafaqat institutlarimizning 
erkin xarakterini xavf ostida qoldiradi, balki jamiyatimizning mavjudligini ham xavf 
ostida qoldiradi”[1]. Bunday fikrlar ko‘pgina G‘arb mamlakatlari bo‘ylab aks-sado 
berib o‘tdi. 1980 yilda Britaniyada konservatorlar partiyasi oila tushinchasini siyosiy 

jihatdan muhokama qildi. 1986 yilda Angliyada bosh vazir lavozimida ishlagan 
Margaret Tetcher xotin-qizlar konservatorlar konferensiyasida: “Bizning siyosatimiz 
oiladan, uning erkinligidan va uning xotirjamligidan boshlanadi»[1] - degandi. Boshqa 
tomondan, oilaning tanqidchilari oila institutining tushkunligini va hatto bora-bora 
yo‘qolib ketishini bashorat qiladilar.

Oilaning yo‘qolishi to‘g‘risida hali asoslanmagan holda shunchalik ko‘p 
gapirildiki, bunday umumiy mulohazalarga tanqidiy yondashish lozim. Tabiiyki, oila 
instituti bugungi kunda fundamental o‘zgarishlarni boshdan kechirmoqda. Ammo 
G‘arb dunyosida yuz berayotgan ijtimoiy o‘zgarishlarni o‘z holicha Sharq olamiga, 
xususan O‘zbekiston turmush tarziga tronsformatsiya qilish, jamiyatimiz taraqqiyotiga 
tahdid solish bilan barobardir. Bugungi kunda oila instituti G‘arb mamlakatlari turmush 
tarzidan ajralib, tanqid ob’ektiga aylanib qolmoqda. Shuningdek, oilaviy hayotni 
yashashning boshqa ijtimoiy shakllari bilan almashtirish to‘g‘risida harakatlarni 
amalga oshirmoqda. Oilaga nisbatan erkinlik va imkoniyatlarni cheklovchi omil 
sifatida yondoshilmoqda[1]. 

Mas’ul va jamoat tashkilotlari, ilmiy tadqiqot institutlari  bugungi kunda oilaviy 
ajrimlar statisikasini yuritish va uni keltirib chiqaruvchi sabab va oqibatlar haqida 
gapirishdan uyoqqa o‘ta olmayapti. Oddiy va o‘tkir bir haqiqatni tan olishimiz kerak, 
oilaviy ajrimlar sonini kamaytira olmayapmizmi, hech bo‘lmasa uning inqirozi 
oqibatida bolalarda kelib chiqadigan ruhiy tushkunlik bilan bog‘liq salbiy omillarni 
oldini olshi borasida birorta ilmiy-amaliy tadqikot ishlarni tashkil etishimiz, respublika 
va xalqaro miqyosidagi grant loyihalari asosida ularga amaliy psixologik yordam 
berish omil va vositalarini topishimiz mumkinku.  Tahlil qiladigan bo‘lsak inqirozga 
yuz tutgan oila bolalarining stress va depressiyaga tushib qolganligi, o‘ziga bo‘lgan 
ishonchni pasayib ketishi va umidsizlik bilna bog‘liq salbiy psixologik kechinmalar 
ruhiyatini qamrab olganligi, autizm va ertangi kunga bo‘lgan ishonch hissining  
yo‘qolishi, jamiyat va odamlardan nafratlanish tuyg‘usining paydo bo‘lishi,  aqliy 
salohiyatining tushib ketishi yoki umuman yo‘qolishi, agressiv  xulq-atvor inqirozi 
yuz berishi, o‘zgalar baxti va omadiga rahna solish hissini ortib borishi,  bunyodkorlik 
va ijodkorik omillarinig yo‘qolishi, yovuz va buzg‘unchi g‘oyalarga nisbatan 
moyillikning paydo bo‘lishi, ta’lim va tarbiyasi masalasida defektlarni paydo bo‘lishi,  
individual qobiliyati va kasbiy qiziqishinig so‘nishi, yosh va jins, dunyoqarash bilan 
bog‘liq inqirozning yuzaga kelishi, umidsizlik (apatiya), ishonchsizlik, maqsadsiz 
hayot tarzi ongidan o‘rnashishi,  o‘ziga, tanlagan kasbiga va ertangi kuniga bo‘lgan 
ishonchining yo‘qqa chiqishi,  noto‘liq oila farzandlar “nomi” bilan atalishi, suitsidga 
moyilligini ortib borishiga zamin bo‘lib qolmoqda. Bugungi kunda oliviy inqiroz yuz 
bergan bolalar bilan individual psixologik ishlash jamiyat uchun istiqbolli masala 
bo‘lib, uning mexanizmini ilmiy-amaliy jihatdan yaratish dolzarb bo‘lib qolmoqda. 

Xulosa qilib aytganda, O‘zbekistonda oila instituti hayotning abadiyligini, 
bunyodkorlik, ibratli ishlar va avlodlarning davomiyligini ta’minlaydigan, muqaddas 
urf-odat va qadriyatlarimizni asrab - avaylaydigan, kelajak nasllari qanday inson 
bo‘lib yetishishiga bevosita ta’sir ko‘rsatadigan betakror tarbiya maskani sifatida 
e’tirof etiladi. Oila a’zolari o‘rtasida o‘zaro hurmat, mehr-muruvvat va oqibat omillari 
sog‘lom muhitni yaratadi. Zero, sog‘lom tarbiya oila a’zolari o‘rtasida yakdillik, 
maqsadlar birligini yuzaga keltiradi. Aks holda esa, ichdan yemirilish, ma’naviy 
inqiroz holatlari yuz beradi, bu esa har qanday tashqi ziyonlardan ko‘ra talofatliroqdir. 

«Ta’lim va innovatsion tadqiqotlar» xalqaro ilmiy-metodik jurnali 2020 
yil oktyabrdan nashr etilmoqda.

Pedagogika, psixologiya, filologiya va tilshunoslik, matematika, 
fizika va mexanika, texnika fanlari, tabiatshunoslik, tarix va falsafa, 

turizm va iqtisodiyot, axborot kommunikatsion texnologiyalari, geografiya 
sohalardagi ilmiy va ilmiy-uslubiy materiallarni o‘z ichiga oladi. Nashr 

qilingan materiallar mualliflari O‘zbekiston Respublikasi hamda yaqin va 
uzoq xorijning yetakchi olimlari, tadqiqotchi-izlanuvchilari.

Jurnalning kalit so‘zlari:
Oliy pedagogik ta’lim nazariyasi va amaliyoti; umumiy va 

maxsus pedagogika va psixologiya, pedagogika va innovatsiya, 
integratsiya,O‘zbekiston, Rossiya va xorijiy mamlakatlarning ta’lim tizimi; 
ta’lim jarayoni; ko‘p madaniyatli va mintaqaviy ta’lim; III Renessans, XXI 
asrdagi ta’lim; ta’lim va tarbiya sohasidagi milliy va qadriyat ustuvorliklari; 

texnologiyalari.

